Aðalfundur Ungmennafélags Selfoss

haldinn í félagsheimilinu Tíbrá 27. apríl 2006 kl. 20:00
Fundargerð
1. Formaður Ungmennafélags Selfoss, Þórir Haraldsosn, bauð fundarmenn velkomna.  Minntist Guðmundar Geirs Ólafssonar heiðursfélaga og eins af frumkvöðlum félagsins, sem lést á árinu og bað fundarmenn að rísa úr sætum honum til heiðurs.  Þá bauð hann sérstaklega Kolbein Guðnason heiðursfélaga velkominn sem og aðra gesti og setti fund.
2.
Fundarstjóri var kosinn Guðmundur Kr. Ingvarsson og til vara frændi hans Guðmundur Kr. Jónsson.
3. Fundarritari var kosinn Svanur Ingvarsson og til vara Klara Ö. Sigfúsdóttir.

4. Í kjörbréfanefnd voru kjörin: Helgi Haraldsson, Hermann Ólafsson og Þórdís Rakel Hansen.
5. Fundargerð síðasta aðalfundar hefur verið aðgengileg á netinu og auk þess má finna hana í ársskýrslunni sem lá frammi. Fundarmenn voru beðnir um að kynna sér hana og var hún samþykkt síðar á fundinum.
6. Áliti kjörbréfanefndar var frestað þar sem hún var enn að störfum.

7. Ávarp gesta.
Björn Bjarndal Jónsson frá bæjarstjórn Árborgar flutti kveðjur bæjarstjórnar og sagði félagið frábært. Skýrslan væri góð sönnun þess sem og góður fjárhagur.  Hann flutti hvatningarorð og vakti athygli á mikilvægi sjálboðaliðsstarfs.  Í aðdraganda bæjarstjórnarkostninga sagði hann að allir stjórnmálaflokkar vildu byggja upp betri og meiri íþróttaaðstöðu, hvatti til þess að Ungmennafélagið léti í sér heyra í þeim efnum og óskaði því til hamingju með gott starf.
Gísli Páll Pálsson formaður HSK flutti kveðjur frá stjórn og Engilbert Olgeirssyni framkvæmdastjóra.  Hann hvatti til þátttöku á Unglingalandsmótinu að Laugum í sumar, sagði það skemmtilegt og næstum eina bindindismótið sem stæði undir nafni.  Þá ræddi hann Landsmótið í Kópavogi  sumarið 2007, ÍSÍ þing um helgina þar sem Ellert B. Schram var að hætta sem forseti.  Þann vanda hvort velja ætti  Laugarvatn eða Þorlákshöfn sem staðsetningu í umsókn um Unglingalandsmótið 2008  og hvort sækja ætti um að Landsmót UMFÍ verði á Selfossi 2012.  Þakkaði að lokum Ungmennafélaginu fyrir gott starf.
8. Skýrsla formanns.
Þórir kom víða við í skýrslu sinni. Starfið hefði verið viðburðaríkt, margir traustir félagar og störf aðalstjórnar í föstum skorðum. Hann hvatti til að miðbærinn yrði áfram notaður undir sérviðburði og nefndi í því sambandi 17. júní, Brúarhlaupið og jólasveinana en nokkur umræða hefur verið um að færa þessa viðburði vegna umferða-mála og öryggis. Þá vék hann að íþróttaaðstöðunni. Að vorið gæti orðið erfitt vegna seinkunar á framkvæmdum við gervigrasvöllinn og það ætti að vera forgangsverk að gera úrbætur á aðlleikvanginum sem væri mjög lélegur.  Fagnaðarefni væri að fram-kvæmdir við íþróttahús Sunnulækjarskóla væru hafnar og því styttist í að aðstaða til fimleikaæfinga stórbatnaði. En þar sem félögum fjölgaði ört (eðlilegt að væri um helmingur íbúa) væri erfitt að skaffa æfingaaðstöðu og árangur markaðist af aðstöðu-leysi.  
Þá ræddi hann ýmislegt varðandi íþróttaumhverfið. Að samstarf Hamars/Selfoss gengi vel í körfuboltanum, yfirþjálfari í knattpsyrnu, væntanleg akademía í knattspyrnu og handknattleik við FSu til viðbótar við körfuknattleiksakademíunni, mikill fjöldi iðk-enda og ný heimasíða á árinu. Í fjármálum væri veltan mikil eða um 80 – 85 milljónir og hagnaður nálægt 5 milljónum. Að búið væri að greiða upp skuldir handknattleiks-deildar og skuldir knattspyrnudeildar myndu greiðast upp á næsta ári, en þetta væri árangur af samstrfi bæjaryfirvalda, aðalstjórnar og deilda.
Að lokum tilkynnti hann að búið væri að ráða nýjan framkvæmdastjóra félagsins, Örn Guðnason, úr hópi 8 umsækjenda, en Mummi væri að hætta eftir 6 ár í þeirri stöðu.  Hann þakkað öllum,- bæjaryfirvöldum, fyrirtækjum, stjórnarmönnum og öðrum fyrir aðkomu að starfinu - og sagði það mikla ábyrgð að halda úti þessu þroskandi starfi.

9. Gjaldkeri leggur fram reikninga til samþykktar.
Klara Ö. Sigfúsdóttir las reikninga félagsins.
6.   Álit kjörbréfanefndar.
Helgi Haraldsson skýrði frá niðurstöðum kjörbréfanefndar og las upp alla fulltrúa, þeir gáfu merki og hann merkti við. Í félaginu voru 2.352 og samkvæmt nýjum reglum um fulltrúa áttu 34 rétt til setu á fundinum og voru 32 mættir. Fulltrúar deilda skiptust þannig: fimleikadeild 7, frjálsíþróttadeild 6, handknattleiksdeild 3 (vantaði 1), júdó-deild 1 (vantaði 1), knattspyrnudeild 7, körfuknattleiksdeild 3 og sunddeild 5
10. Umræður um skýrslu formanns og gjaldkera.  
Elínborg Gunnarsdóttir benti á meinlega prentvillu í reikningum jólasveina.
Björn Ingi Gíslason óskaði Umf. Selfoss til hamingju með kraftmikið starf, langstærsta félaginu á svæðinu og þótt víðar væri leitað.  Nákvæmni og festa starfsins væri öðrum félögum fyrirmynd og samfélagið stæði í þakkarskuld við Ungmennafélagið. Taldi mikilvægt að kjarni félagsmanna sætu aðalfund en fjöldi væri ekki endilega málið. 

Þá vék hann að því að stjórnendur samfélagsins hefðu því miður ekki staðið við lof-orðin, frá því fyrir 4 árum, um uppbyggingu vallarsvæðisins og nefndi einnig fjölnota húsið sem hugmyndir voru um að taka í notkun 2. apríl 2006. Sagði að félagið ætti að gefa skýr skilaboð til bæjaryfirvalda um úrbætur og nefni í því sambandi nýlega blaða-grein frá formanni félagsins. Gisting o.fl. væru óþarfa vandamál sem við væri að eiga hér og hvatti til þess að berjast áfram.

Reikningarnir voru samþykktir samhljóða.
11.  Verðlaunaafhendingar. 
Þórir formaður sá um þær með aðstoð Mumma framkvæmdastjóra.

1. Björns Blöndals-bikarinn, félagi ársins, hlaut Sigríður Jensdóttir fyrir áralangt fórn-fúst starf m.a. sem skoðunarmaður reikninga. Hún þakkaði fyrir sig með nokkrum orðum.

2. UMFÍ-bikarinn, deild ársins, hlaut sunddeildin fyrir sérstaka samviskusemi í starfinu.  Guðbjörg formaður deildarinnar tók við bikarnum.
3. Íþróttakona Umf. Selfoss 2005, Linda Ósk Þorvaldsdóttir fimleikakona.

Íþróttakarl Umf. Selfoss 2005, Örn Davíðsson frjálsíþrótta- og júdómaður.

Allir tilnefndir voru kallaðir upp og þeim veitt blóm. Það voru auk íþróttakarls- og konu: Hörður Bjarnason handknattleiksmaður, Ómar Valdimarsson knattspyrnumaður, Svavar Páll Pálsson körfuknattleiksmaður, Hjalti Rúnar Oddsson sundmaður, Ágústa Tryggvadóttir frjálsíþróttakona, Thelma Sif Kristjánsdóttir handknattleikskona, Karen Kristjánsdóttir knattspyrnukona og Júlía Sjørup Eiríksdóttir sundkona.
12.  
Kaffíhlé.
Kaffihlé var tekið kl. 21:22 og stóð það til kl. 21:52. Sunddeildin sá um veitingarnar sem voru í boði aðalstjórnar. Klappað var fyrir frábærum veitingum.
13. Lagabreytingar og tillögur, til umræðu og afgreiðslu.
Fyrst voru bornar upp sex tillögur frá stjórn Umf. Selfoss sem allar voru samþykktar samhljóða og nánast án umræðu.  Þó ræddi Þórir Haraldsson lítillega vöntun á  áhor-fendaplássi í væntanlegt íþróttahús Sunnulækjarskóla og það vantaði mjög aðstöðu fyrir júdó. Þórdís Hansen benti á að ekki væri hægt að klæðast félagsbúningi við keppni í júdó. 

Tillaga 1.

Aðalfundur Umf. Selfoss haldinn í Tíbrá 27. apríl 2006 þakkar öllum þeim sem stutt hafa starf félagsins, með þátttöku í starfinu, setu í stjórnum og vinnu við framgang félagsins, einnig með fjárframlögum og öðrum stuðningi.







Samþykkt samhljóða.
Tillaga 2.
Aðalfundur Umf. Selfoss haldinn í Tíbrá 27. apríl 2006 þakkar bæjarstjórn Árborgar veittan stuðning við starfsemi félagsins. Sérstakar þakkir eru færðar vegna framlags til þjálfunar-sjóðs yngri flokka. Félagið leggur áherslu á nauðsyn þess að stíga enn frekari skref í þá átt sem gert var með þessu framlagi.
Samþykkt samhljóða.
Tillaga 3.
Aðalfundur Umf. Selfoss haldinn í Tíbrá 27. apríl 2006 fagnar því að hafinn er undirbúning-ur á byggingu íþróttahúss við Sunnulækjarskóla.
Fundurinn bendir á nauðsyn þess að allir aldurshópar í öllum deildum félagsins hafi jafna möguleika á íþróttaiðkun innanhúss. Fundurinn vill þó benda á að við lokun Gagnheiðar-innar verður júdódeildin án aðstöðu, sem þeir hafa haft á efri hæð í Gagnheiðinni. Vonast félagið til að bæjaryfirvöld aðstoði félagið við að finna júdódeildinni viðunandi æfinga- og keppnisaðstöðu fyrir næsta haust.
Samþykkt samhljóða.
Tillaga 4

Aðalfundur Umf. Selfoss haldinn í Tíbrá 27. apríl 2006 fagnar því að framkvæmdir við gervigrasvöllinn á íþróttavallarsvæðinu við Engjaveg séu nú á lokastigi, en leggur áherslu á að uppbyggingu á íþróttavallarsvæðinu verði haldið áfram og strax hafist handa við hönnun og undirbúning framkvæmda við aðalleikvanginn sem næsta skref í því að ljúka heildar-uppbyggingu svæðisins.
Samþykkt samhljóða.
Tillaga 5

Aðalfundur Umf. Selfoss haldinn í Tíbrá 27. apríl 2006 leggur áherslu á nauðsyn þess að auka fé til reksturs íþróttavallarsvæðisins við Engjaveg vegna aukinnar aðsóknar og notkun-ar samanber skýrslu vallarstjórnar og með tilkomu gervigrasvallarins.

Samþykkt samhljóða.
Tillaga 6

Aðalfundur Umf. Selfoss haldinn í Tíbrá 27. apríl 2006 beinir því til deilda félagsins að félagar þeirra klæðist félagsbúningnum við æfingar og keppni. Einnig er bent á það mark-mið að búningurinn verði sameiningartákn félagsins og staðarins.

Samþykkt samhljóða.
Nú bárust fjórar tillögur úr sal sem fengu nokkra umræðu merki ég þær hér eftir því sem þær voru teknar til umræðu og afgreiðslu.  Hermann Ólafsson flutti þrjár tillögur, flutti einnig kveðjur frá Jóni Róbertssyni og bauð nýjan framkvæmdastjóra velkominn.
Tillaga 7

Tillaga á aðalfundi Umf. Selfoss 27. apríl 2006.

Við útreikninga á fjölda fulltrúa sem atkvæðisrétt hafa á aðalfundi skv. 15. gr. laga félagsins skal miða við fjölda félaga sem greitt hafa árgjald, enda til þess ætlast í 7. gr. laga félagsins. Í þessu sambandi teljast iðkendur til félaga, enda greiði þeir árgjald sitt í gegnum æfinga-gjöld.

Hermann Ólafsson.

Brynja Hjálmtýsdóttir spurði hver tillagan væri í raun og veru og hvort til stæði að fara yfir greiðsluseðla. Helgi Haraldsson benti á að ekki væru öll félög með árgjöld og auk þess væri misjafn háttur hafður á við innheimtu þeirra og túlkun. Heiðursfélagar o.fl. væru ekki rukk-aðir um árgjöld og hvort í tillögunni fælist að þeir væru ekki taldir til félaga í þessu sambandi.

Tillagan var felld með 7 atkvæðum gegn 14.
Tillaga 8

Aðalfundur Umf. Selfoss haldinn í Tíbrá 27. apríl 2006 styður deildir félagsins til þess að koma að rekstri íþróttamannvirkja sveitarfélagsins þar sem iðkun viðkomandi íþróttar fer fram. Það gæti nýst deildunum til fjáröflunar í gegnum sjálfboðaliðastarf og stuðlað að skil-virkari rekstri.

Hermann Ólafsson.

(tillagan var dregin til baka, sjá neðar)

Þórir Haraldsson sagði í þessu felast gagnrýni á störf formanns og vallarstjórnar vegna vallarsvæðis og ef tillagan yrði samþykkt væri aðeins hægt að ráða framkvæmdastjóra í hálft starf.

Hallur Halldórsson var sammála um að þetta gæti falið í sér breytingar á félaginu.  Styður tillöguna, vill íþróttahúsið við Vallaskóla og að vaxandi félagið þyrfti fram-kvæmdastjóra í heila stöðu.

Hermann sagði þetta ekki áfellisdóm á stjórn og þýddi ekki uppstokkun eða inngrip í samninga. Heldur vænlegan kost og hvatningu fyir deildir.

Guðjón Þorvarðarson sagðist vita til þess að annarsstaðar hafi félög farið á flug við að taka að sér slíkan rekstur, það mundi efla félagið.

Björn Gíslason sagði þetta form sem væri á í dag hefði verið í 20 ár og því tímabært að skoða málið, að ýmislegt væri í gangi víða um land.

Þórir taldi tillöguna taka af allan vafa þ.e. ákvörðun um að fela deildum rekstur en væri ekki bara hvatning til þess.

Björn hvatti til orðalagsbreytinga.

Kjartan Björnsosn sá ekkert hættulegt við tillöguna og benti á að reynslan væri góð af því að KSÍ ræki Laugardalsvöll. Að það mætti gera betur og þetta væri ekki gagnrýni á störf viðkomandi.

Þórir sagði að ekki mætti stefna rekstri aðalstjórnar í voða eða uppnám. Gerði athuga-semd við að setja fram slíka tillögu án aðkomu aðalstjórnar og að deildir sæktu ein-hliða um rekstur mannvirkja. Bað fluttningsmann um að breyta orðalaginu. 

Helgi Haraldsson sagði aðgang frjálsíþrótta að Laugardalsvelli ekki góðann. Honum fannst tillögurnar seint komnar en eðlilegt að ræða þetta. Vildi umræðuna inn í aðalstjórn fyrst.

Hermann bar upp nýja umorðaða tillögu og dró tillögu 8 til baka.
Tillaga 8 a

Aðalfundur Umf. Selfoss haldinn í Tíbrá 27. apríl 2006 beinir því til stjórnar Umf. Selfoss að skoða með hvaða hætti íþróttadeildir geti komið að rekstri íþróttamannvirkja án þess að stofna rekstrargrundvelli aðalstjórnar í uppnám.

Hermann Ólafsson

Þórir sagðist styðja nýju tillöguna.

Tillagan var samþykkt samhljóða.

Tillaga 9

Aðalfundur Umf. Selfoss haldinn í Tíbrá 27. apríl 2006 hvetur framkvæmdastjórn til að finna viðunnandi starfsaðstöu til handa föstum starfsmönnum félagsins, þ.m.t. starfs-mönnum deilda þess.

Hermann Ólafsson.

Samþykkt samhljóða.
Tillaga 10

Aðalfundur Umf. Selfoss haldinn í Tíbrá 27. apríl 2006 harmar þá seinkun sem orðin er á framkvæmdum gervigrasins og þar af leiðandi aðstöðuleysi knattspyrnumanna félagsins.

Axel Gissurarson.

Samþykkt samljóða.
14. Gjaldkeri leggur fram fjárhagsáætlun til samþykktar.
Klara Ö. Sigfúsdóttir gerði grein fyrir fjáhagsáætlunum félagsins og deilda.

Fjárhagsáætlanirnar voru samþykktar samhljóða.
15. Ákveðið árgjald félagsins og deilda.
Fyrir lá tillaga frá stjórn félagsins:

Aðalfundur Umf. Selfoss haldinn í Tíbrá 27. apríl 2006 samþykkir að árgjald (félagsgjald) innan félagsins verði kr. 2.000 fyrir árið 2006.

Nokkrar umræður urðu um tilhögun árgjalds, æfingagjöld, styrktarfélaga og slíkt.

Tillagan samþykkt samhljóða.
16. Stjórnarkjör.
Formaður uppstillingarnefndar gerði grein fyrir tillögum nefndarinnar. Í nefndinni voru: Brynja Hjálmtýsdóttir form., Hallur Halldórsson og Guðbjörg Stefánsdóttir.
Tillaga uppstillingarnefndar:

Formaður:  Þórir Haraldsson

Gjaldkeri:  Ragnhildur Jónsdóttir

Ritari:        Anna Guðmundsdóttir

Tveir meðstjórnendur:

Steinunn H Eggertsdóttir, Bergur Guðmundsson

Allir stjórnarmenn voru kostnir samhljóða með lófataki.

17. Kostnir tveir skoðunarmenn og tveir til vara.
Tillaga uppstillingarnefndar:

Skoðunarmenn:

Guðjón Ægir Sigurjónsson, Klara Öfjörð Sigfúsdóttir

Til vara:  Snorri Sigurfinnsson, Ólafur Ragnarsson

Samþykkt með lófataki.

18. Kostning í jóla- og þrettándanefnd.  

Fundarstjóri vék sæti og varafundarstjóri tók við.

Jóla- og þrettándanend:

Guðmundur, Svanur og Þröstur Ingvarssynir og Þórarinn Ingólfsson

Samþykkt með léttum hlátri og lófataki.
19.    Önnur mál.

Kolbeinn Guðnason óskaði nýrri stjórn til hamingju og þakkað fyrir skriflegt boð á fundinn sem honum þótti bæði skemmtilegt og vænt um. Sagði einnig skemmtilegt að fylgjast með umræðum og jafnvel rökræðum um algjöran óþarfa. Minnti á að félagið yrði 70 ára bráðlega og ræddi gamla daga m.a. keppti hann á Laugum 1946. Sýndi 60 ára gamla gaddaskó úr slönguskinni sem hann keypti á OL í London 1948, setti drengjamet í þeim. Vill gefa félaginu skóna en aðeins ef áhugi er fyrir því að varðveita þá sómasamlega. Sagði of lítið gert af því að varðveita gamla muni. Í ljósa fram-kvæmda við völlinn núna, sem staðið hafa í allan vetur, sagði hann frá því að þeir hefðu gert völlinn á ½ mánuði og sótt möl í hann í Ingólfsfjall (nýlega var búið að loka námunni í fjallinu um óákveðinn tíma eða alveg). 
Helgi Haraldsson óskaði nýrri stjórn til hamingju og þakkaði fráfarandi stjórnar-mönnum samstarfið sem og Mumma framkvæmdastjóra. Sagði að það þyrfti að halda til haga sögu frjálsíþróttadeildarinnar, að samstarf deilda- og aðalstjórnar hefði verið mjög gott og það væri mjög mikilvægt að koma fram sem ein heild.

Hermann Ólafsson minntist á sögu félagsins, að knattspyrnudeildin hefði nýlega orðið 50 ára og Björn Gíslason hefði farið fyrir nefnd sem sá um afmælishald.  Mun-um hefði verið safnað og hvatti aðrar deildir til hins sama. Og enn í ljósi framkvæmda við gervigrasvöllinn sagði hann  að nýtingu malarvallarins væri ekki lokið. Mölinni hefði verið safnað saman og hún seld í krukkum á herrakvöldum deildarinnar.
Örn Guðnason nýráðinn framkvæmdastjóri félagsins sagði að hann hefði tæplega trúað því ef honum hefði verið sagt fyrir nokkruum að hann ætti eftir að verða framkvæmdastjóri Umf. Selfoss. Hann sagðist oft koma á Selfoss, væri fæddur á Hvolsvelli, en byggi í Kópavogi. Sagði lítillega frá íþróttiðkun sinni á svæðinu og keppni. Hefur haldið með Selfossi alla tíð og alltaf fylgst með úrslitum. Sagði vera gaman á fundinum, félagið væri öflugt og félagsandinn mikilvægur.

Björn Gíslason óskaði nýrri stjórn og verðlaunahöfum til hamingju. Þakkaði Mumma fráfarandi framkvæmdastjóra gott starf og bauð Örn nýráðinn framkvæmdastjóra vel-kominn. Sagði sögu frá 1971 er Selfoss sigraði Baldur Hvolsvelli í knattspyrnu. Að fundurinn hefði verið góður en hann saknaði íþróttafulltrúa Árborgar,- var tjáð að hann hefði boðað forföll en láðst hefði að tilkynna það á fundinum. Sagði mikilvægt að halda til haga sögunni og gömlum munum og hvatti til þess.

Kjartan Björnsson sagði Mumma natinn við starfið og litlu krakkana og þakkaði honum það. Hvatti til afmælisfagnaðar og vill að menn skoði það að leift verði að drekka allt sem rennur ef menn óska þess í afmælum og slíku sem haldin eru í Tíbrá. 
Guðbjörg Stefánsdóttir þakkaði þann heiður sem sunddeildinni hefði verið sýndur sem deild ársins. Minntist á of lítinn tíma til æfinga í innilauginni, þakkaði Mumma samstarfið sem og stjórn, aðalstjórn, Grími íþróttafulltrúa og Árborg.
Þórir Haraldsson nýendurkjörinn formaður félagsins þakkaði traustið, óskaði nýkjör-inni stjórn til hamingju og þakkaði fráfarandi stjórnarmönnum. Sagði frá því að Selfoss hefði unnið Val með 13 marka mun í handbolta í 3. flokki stráka þá um kvöldið á Sólvöllum. Hann þakkaði Kolbeini hlý orð en sagði varla aðstöðu til að varðveita og sýna gamla muni. Boðaði næsta stjórnarfund og hófst handa við að gefa blóm og veita pinna.
Klara Ö Sigfúsdóttir fráfarandi gjaldkeri fékk blóm.
Guðmundur Ingvarsson fundarstjóri fékk pinna.
Svanur Ingvarsson fundarritari fékk pinna.
Örn Guðnason nýráðinn framkvæmdastjóri fékk pinna.
Guðmundur Kr. Jónsson fékk blóm eftir 6 ára framkvæmdastjórastarf.
Síðan ræddi hann lítillega 70 ára afmælishald félagsins og vonaðist eftir áframhaldandi góðu samstarfi.

Fundarstjóri sleit fundi kl. 23:50

Fundinn sátu um 50 manns.
Fundarritari, Svanur Ingvarsson
